
Nostaljia

Nostalja de sielos leshanos,

Nostalja de un mundo pedrido,
Ke te suve d'adientro el olvido,
Ke mas nunka no puede tornar.

Kaminar por tus kayes amigas,
Ver tus arvoles enfloresientes,
Aserkarte a tu mar reluziente

I saver de tener ke olvidar.

Ver la kaza de los tus abuelos
Kon anda el ogar ensendido,
Komo deynda no uvieras partido
I saver ke no puedes boltar.

Es saver ke tu onde te topes
Est'angusia t'aferra emproviza,
De tus lavios enfasa la riza.
D'eya nunka t vas reskapar.

Matilda Koén-Sarano,
Yerushalyim, 18.1.1993

